
Polisi Ymgeiswyr ag Euogfarnau Troseddol
1 Cyflwyniad
1.1 Mae Prifysgol Met Caerdydd ('y Brifysgol') wedi ymrwymo i greu amgylchedd diogel a sicr i holl aelodau cymuned y Brifysgol. 
1.2 Diben y Polisi Ymgeiswyr ag Euogfarnau Troseddol ('y Polisi') yw amlinellu'r weithdrefn y bydd y Brifysgol yn ei dilyn pan fydd ymgeisydd un o'i rhaglenni wedi cael cynnig lle ac mae ganddynt euogfarn droseddol neu gyfyngiad a fyddai'n eu hatal rhag ymgymryd neu symyd ymlaen â'u hastudiaethau. Nid yw euogfarn droseddol yn atal ymgeiswyr yn awtomatig rhag cael eu derbyn ar raglen astudio yn y Brifysgol, ond bydd angen i’r ymgeisydd ddarparu gwybodaeth ychwanegol i alluogi'r Brifysgol i wneud penderfyniad ar addasrwydd ymgeisydd i astudio ar eu rhaglen dewisol.
1.3 Dylid darllen y Polisi ar y cyd â Pholisi Diogelu’r Brifysgol a’r [Polisi Derbyn Cyffredinol].
Cwmpas
1.4 Mae'r Polisi'n berthnasol i bob Ymgeisydd sy’n gwneud cais i astudio yn y Brifysgol (Cartref a Rhyngwladol). 
1.5 Mae'r term 'Ymgeisydd' yn cyfeirio at berson sydd wedi gwneud cais i astudio yn y Brifysgol. 
1.6 Diben y weithdrefn yw nodi'r broses y bydd y Brifysgol yn ei dilyn pan fydd ymgeisydd sy’n gwneud cais i astudio ar un o'i rhaglenni wedi cael cynnig lle ac wedi cael euogfarn droseddol neu gyfyngiad a fyddai'n eu hatal rhag ymgymryd ney symud ymlaen â’u hastudiaethau.  Nid yw euogfarn droseddol yn atal ymgeiswyr yn awtomatig rhag cael eu derbyn ar raglen astudio yn y Brifysgol, ond bydd angen gwybodaeth ychwanegol er mwyn ymgymryd â gweithdrefnau i wneud penderfyniad ynghylch addasrwydd ymgeisydd i astudio ar eu rhaglen dewisol.

1.7 Mae'r Polisi a'r weithdrefn ar gyfer ystyried ymgeiswyr â chollfarnau troseddol yn gwahaniaethu rhwng rhaglenni sydd angen gwiriad gan y Gwasanaeth Datgelu a Gwahardd (DBS) (y cyfeirir atynt fel "Rhaglenni Rheoledig") a'r rhaglenni hynny nad oes angen gwiriad arnynt (y cyfeirir atynt fel " Rhaglenni Anrheoledig").
Gwiriadau DBS 
1.8 Dim ond fel rhan o'r broses ymgeisio ar gyfer y rhaglenni hynny sy'n cynnwys gweithio'n rheolaidd gyda phlant a/neu bobl agored i niwed ac sy'n arwain at broffesiynau sydd wedi'u heithrio o Ddeddf Adsefydlu Troseddwyr 1974 a Gorchymyn Esemptiadau 1975 (Wedi'i restru yn Atodiad 1) y gofynnir am Wiriadau DBS gan y Brifysgol. Mae gwybodaeth ac arweiniad ar weithdrefnau'r Gwasanaeth Datgelu a Gwahardd ar gael yn y Broses Ymgeisio am y Gwasanaeth Datgelu a Gwahardd | Prifysgol Metropolitan Caerdydd .  Cynghorir ymgeiswyr sydd wedi cael euogfarnau ar y rhaglenni hynny i wirio'r gofynion ar gyfer cofrestru gyda'r corff proffesiynol perthnasol ar ôl cwblhau'r rhaglen yn llwyddiannus. Nid yw mynediad i un o'r rhaglenni hyn gydag euogfarn droseddol yn gwarantu y bydd y corff proffesiynol perthnasol yn caniatáu iddynt gofrestru. 
1.9 Mae rhai o raglenni'r Brifysgol yn cynnwys lleoliadau yn gweithio gyda phlant neu bobl agored i niwed. Mewn achosion o'r fath, gofynnir am wiriad DBS cyn cadarnhau'r lleoliad. Os caiff euogfarn ei datgan ar yr adeg hon, bydd yr Ysgol berthnasol yn cynnal asesiad addasrwydd yn dilyn proses sy'n seiliedig ar risg fel yr amlinellir isod.  Os ystyrir ei fod yn briodol, gellir ymgymryd â lleoliad arall nad yw'n cynnwys gweithio gyda phlant na phobl agored i niwed.
2 Rhaglenni Rheoledig
2.1 Mae ymgeiswyr yn datgan unrhyw euogfarnau, rhybuddion, ceryddon neu rybuddion terfynol perthnasol nad ydynt wedi'u diogelu fel y'u diffinnir gan Ddeddf Adsefydlu Troseddwyr 1974 (Gorchymyn Eithriadau 1975) fel y'i diwygiwyd yn 2013, fel rhan o'r broses UCAS neu'r broses uniongyrchol.
2.2 Caiff ceisiadau eu prosesu gan y Tîm Derbyniadau yn erbyn y meini prawf dethol safonol ar gyfer y rhaglen a bydd cynigion fel arfer yn cael eu gwneud yn amodol ar gadarnhad o wiriad cofnodion troseddol boddhaol. 
2.3 Bydd gofyn i ymgeiswyr sy'n derbyn cynnig ac sy'n ateb “Cadarn” gwblhau gwiriad DBS ar-lein os ydynt wedi bod yn byw neu'n astudio yn y DU.  Anfonir canllawiau at ymgeiswyr dramor ar sut i gael gwiriad cofnodion troseddol addas.
2.4 Bydd y Tîm Derbyniadau yn monitro canlyniad ceisiadau'r Gwasanaeth Datgelu a Gwahardd drwy Ddatgeliadau First Advantage a bydd yn gofyn am weld copïau ffisegol o dystysgrifau os ydynt yn cynnwys datgeliad.  
2.5 Os datgelir cofnod troseddol, bydd y Tîm Derbyniadau yn gofyn i'r ymgeisydd ddarparu rhagor o fanylion drwy'r Ffurflen Euogfarn Troseddol i Ymgeiswyr.  Mae'r wybodaeth a ofynnir amdani drwy'r Ffurflen yn cynnwys: 
· Natur y drosedd(au)
· Dyddiad(au)
· Dedfryd(au) a osodwyd
· Enw'r llys, gyda chopi o unrhyw hysbysiadau euogfarn. 
· Enw a manylion cyswllt unrhyw Swyddog Prawf
· Myfyrdod neu ddatganiad personol
		Bydd y wybodaeth a geir drwy'r Ffurflen yn cael ei defnyddio i lywio asesiad risg a phroses gwneud penderfyniadau'r Brifysgol. Gofynnir am ganiatâd yr ymgeisydd i rannu'r wybodaeth hon gydag aelodau'r panel ar sail angen gwybod llym.
Bydd gwybodaeth ynghylch y datgeliadau a wneir ar gael i Gyfarwyddwr y Rhaglen yn yr Ysgol (neu gyswllt academaidd dynodedig arall) trwy ddull diogel a chyfrinachol er mwyn iddynt ei hadolygu a chynnal asesiad risg rhagarweiniol. Bydd yr asesiad risg yn cwmpasu natur y risg o ran addasrwydd yr ymgeisydd i astudio ar raglen reoledig, gan gynnwys lleoliad, ac, yn fwy cyffredinol, fel aelod o gymuned y Brifysgol a'r proffesiwn perthnasol. Gellir ymgynghori ag aelodau mewnol o staff a chysylltiadau allanol sy'n gweithio o fewn y maes proffesiynol perthnasol i gael arweiniad ar sail ddienw. 
Os bydd Cyfarwyddwr y Rhaglen (neu gyswllt academaidd dynodedig arall) yn dod i'r farn na ellir cynnig lle oherwydd difrifoldeb y datgeliad, neu os yw'r gollfarn yn ymwneud ag un o'r troseddau a amlinellir ym mharagraff 2.8 isod, trefnir panel i ystyried y mater a dod i benderfyniad. Bydd ymgeiswyr yn cael gwybod bod eu hachos yn cael ei gyfeirio at banel i’w ystyried. 
Swyddogaeth y panel yw ystyried pob agwedd ar ddiogelu ac i asesu a ddylid tynnu cynnig yr ymgeisydd yn ôl, a pha gefnogaeth y byddai ei hangen ar yr ymgeisydd i allu cwblhau'r rhaglen yn llwyddiannus a dechrau yn y proffesiwn dewisol. Gellir cynnal cyfarfod panel yn rhithiol drwy Microsoft Teams.
Bydd panel bob amser yn cael ei gynnull i ystyried y gollfarnau canlynol: 
· Unrhyw fath o drais gan gynnwys (ond heb fod yn gyfyngedig i) ymddygiad bygythiol, troseddau sy'n ymwneud â'r bwriad i niweidio neu droseddau a arweiniodd at niwed corfforol gwirioneddol
· Troseddau a restrir yn Neddf Troseddau Rhyw 2003
· Cyflenwi cyffuriau neu sylweddau rheoledig yn anghyfreithlon lle mae'r gollfarn yn ymwneud â delio cyffuriau masnachol, masnachu, meddu gyda'r bwriad o gyflenwi
· Troseddau sy'n cynnwys arfau tân, cyllyll ac arfau
· Troseddau sy'n cynnwys llosgi bwriadol
· Troseddau a restrir yn Neddf Terfysgaeth 2006
· Troseddau sy'n cynnwys lladrad a thwyll

Nid yw'r rhestr hon yn gynhwysfawr, ac mae gan Gyfarwyddwr y Rhaglen (neu gyswllt academaidd dynodedig arall) y disgresiwn i ofyn i banel gael ei gynnull am resymau eraill nad ydynt wedi'u cynnwys yn y paragraff hwn e.e. troseddau y cyfeirir atynt yn y cod ymddygiad proffesiynol perthnasol.
Bydd aelodaeth y panel yn cynnwys: 
· Dirprwy Ddeon yr Ysgol neu enwebai (Cadeirydd) 
· Pennaeth Derbyniadau 
· Cyfarwyddwr y Rhaglen (neu gyswllt academaidd dynodedig arall)
· Unrhyw bartneriaid proffesiynol perthnasol (e.e. cynrychiolwyr lleoliadau'r GIG, Penaethiaid Ysgolion),
Os yw'n briodol, gall y Cadeirydd hefyd wahodd staff ychwanegol y Brifysgol i'r panel os ystyrir bod angen cyngor pellach, e.e. Cydlynydd Diogelu'r Brifysgol, Prif Swyddog Myfyrwyr, Pennaeth Neuaddau Preswyl.  
Gall y panel hefyd geisio cyngor gan y corff rheoleiddio priodol e.e. Gwella Addysg Iechyd Cymru (AaGIC), Cyngor y Gweithlu Addysg (EWC).
Bydd y panel naill ai’n penderfynu cynnal y cynnig fel y mae, diwygio’r amodau presennol, cynnig rhaglen astudio amgen, cynnig lle gohiriedig, gosod cyfyngiadau ar ymgysylltiad yr ymgeisydd â’r Brifysgol (e.e. mewn perthynas â llety myfyrwyr), neu dynnu’r cynnig o le yn ôl yn gyfan gwbl.
2.6 Bydd penderfyniad y Brifysgol ynghylch a ddylid cadarnhau neu dynnu'r cynnig o le ar raglen yn ôl yn cael ei gyfleu i'r ymgeisydd yn ysgrifenedig gan y Pennaeth Derbyniadau. Bydd y cyfathrebiad yn cynnwys rhesymau dros y penderfyniadau a wnaed. Darperir gwybodaeth am yr hawl i apelio hefyd.
2.7 Os na fydd ymgeisydd yn darparu copi o dystysgrif wreiddiol y Gwasanaeth Datgelu a Gwahardd, neu Dystysgrif Ymddygiad Da Rhyngwladol (neu gyfwerth) fel y gofynnwyd o fewn y dyddiad cau a hysbysir, ni chaniateir iddynt gofrestru ar y rhaglen astudio.

3 Rhaglenni Anrheoledig
Gofynnir i ymgeiswyr sy'n cael cynnig lle ar raglen nad yw'n cynnwys gweithio gyda phlant na phobl agored i niwed ddatgan a ydynt wedi'u rhwymo gan unrhyw gyfyngiadau neu ofynion prawf yn dilyn euogfarn droseddol drwy lenwi'r Ffurflen Datganiad Euogfarn Droseddol Ymgeiswyr.
3.1 Mae'r wybodaeth a ofynnir amdani drwy'r Ffurflen yn cynnwys: 

· Natur y drosedd(au)
· Dyddiad(au)
· Dedfryd(au) a osodwyd
· Enw'r llys, gyda chopi o unrhyw hysbysiadau euogfarn. 
· Enw a manylion cyswllt unrhyw Swyddog Prawf
· Myfyrdod neu ddatganiad personol
		Gofynnir am ganiatâd yr ymgeisydd i rannu'r wybodaeth hon ag Ysgol yr ymgeisydd ar sail angen i wybod llym.
3.2 Bydd Pennaeth Derbyniadau yn cynnal asesiad risg, a all gynnwys ceisio rhagor o wybodaeth gan yr unigolyn, a/neu gysylltu â'r Gwasanaethau Prawf ac ati. Bydd yr asesiad yn cwmpasu natur y risg a achosir i gymuned y Brifysgol gan yr unigolyn yn seiliedig ar y wybodaeth a ddarparwyd. Bydd yr asesiad risg yn cael ei lywio gan ymgynghoriad â chydweithwyr uwch yn yr Ysgol berthnasol a'r Gwasanaethau Proffesiynol (e.e. Llety Myfyrwyr neu Wasanaethau Myfyrwyr) fel y bo'n briodol. Gwneir hyn ar sail ddienw lle bo modd.
3.3 Os na all Pennaeth Derbyniadau ddod i benderfyniad yn hawdd, neu pan fydd euogfarn o ddifrifoldeb digonol i beri pryder ynghylch diogelwch aelodau cymuned y Brifysgol, cynullir panel. Bydd ymgeiswyr yn cael gwybod bod eu hachos yn cael ei gyfeirio at banel a gofynnir iddynt a ydynt am ddarparu datganiad ysgrifenedig i'w ystyried gan y panel. 
Swyddogaeth y panel yw ystyried pob agwedd ar ddiogelu ac asesu pa gefnogaeth fyddai ei hangen ar yr ymgeisydd i allu cwblhau'r rhaglen yn llwyddiannus. Gellir cynnal cyfarfod panel yn rhithiol drwy Microsoft Teams.
Bydd aelodaeth y panel yn cynnwys: 
· Dirprwy Ddeon yr Ysgol neu enwebai (Cadeirydd) 
· Pennaeth Derbyniadau 
· Cyfarwyddwr y Rhaglen (neu gyswllt academaidd dynodedig arall)
Os yw'n briodol, gall y Cadeirydd hefyd wahodd staff ychwanegol y Brifysgol i'r panel os ystyrir bod angen cyngor pellach, e.e. Cydlynydd Diogelu'r Brifysgol, Prif Swyddog Myfyrwyr, Pennaeth Llety Myfyrwyr. 
3.4 Bydd y panel naill ai’n penderfynu cynnal y cynnig fel y mae, diwygio’r amodau presennol, cynnig rhaglen astudio amgen, cynnig lle gohiriedig, gosod cyfyngiadau ar ymgysylltiad yr ymgeisydd â’r Brifysgol (e.e. mewn perthynas â llety myfyrwyr), neu dynnu’r cynnig o le yn ôl yn gyfan gwbl.
3.5 Bydd y Pennaeth Derbyniadau yn cyfleu unrhyw benderfyniad a wneir gan y panel i ddeiliad y cynnig yn ysgrifenedig, gan gynnwys y rhesymau dros y penderfyniadau a wnaed. Darperir gwybodaeth am yr hawl i apelio hefyd.
Hawl i Apelio

Pan wneir y penderfyniad i gynnig rhaglen astudio amgen, cynnig gohirio, tynnu'r cynnig lle yn ôl, a/neu osod cyfyngiadau, gall ymgeiswyr ofyn am apêl yn erbyn y penderfyniad drwy e-bostio'r Pennaeth Derbyniadau. Rhaid gwneud hyn o fewn deg diwrnod gwaith i dderbyn y penderfyniad. 
Ystyrir cais am apêl os teimlir nad yw'r gweithdrefnau cywir wedi'u dilyn neu os oes gwybodaeth ychwanegol ar gael a allai newid y penderfyniad a wnaed. Bydd yr apêl yn cael ei hystyried o fewn dim mwy na deg diwrnod gwaith ar ôl derbyn y cais.
Bydd Panel Apêl yn cael ei gynnull i ystyried yr apêl, a fydd yn cynnwys yr aelodau canlynol. 
· Aelod o Grŵp Gweithredol y Brifysgol
· Prif Swyddog Marchnata, Cyfathrebu a Recriwtio Myfyrwyr
Gall Cydlynydd Diogelu’r Brifysgol gynorthwyo’r Panel Apêl ond ni fydd yn rhan o’r penderfyniad gwirioneddol. Lle mae'r penderfyniad yn ymwneud â Rhaglen Reoleiddiedig, gellir ceisio barn y Deon Ysgol perthnasol a/neu uwch gynrychiolydd o'r proffesiwn perthnasol hefyd. 
Bydd Pennaeth Derbyniadau yn cyfleu canlyniad yr Apêl i'r ymgeisydd drwy e-bost. Bydd y cyfathrebiad yn cynnwys rhesymau dros y penderfyniadau a wnaed.
Gall y Panel Apêl wneud y penderfyniad canlynol:
· Cadarnhau'r penderfyniad gwreiddiol a wnaed, neu 
· Disodli'r penderfyniad gwreiddiol gyda'i benderfyniad ei hun.
Ni fydd canlyniad yr Apêl yn cael ei ailystyried o dan bolisi neu weithdrefn arall y Brifysgol.
Llety Myfyrwyr
Efallai bod ymgeisydd hefyd wedi gwneud cais i'r Brifysgol am lety. Fel yr amlinellwyd ym mharagraff 5.6 uchod, gellir cynnwys Pennaeth Llety Myfyrwyr yn y broses o wneud penderfyniadau ar gyfer ystyried ymgeisydd ag euogfarnau blaenorol. Os gwneir penderfyniad i dynnu lle ar raglen yn ôl, neu osod cyfyngiadau pellach ar yr ymgeisydd o ran eu llety, yna yn ogystal â'r cyfathrebiad gan y Pennaeth Derbyniadau yn hysbysu'r ymgeisydd o ganlyniad y penderfyniad (paragraff 4.12 uchod), anfonir cyfathrebiad pellach at yr ymgeisydd gan y Pennaeth Llety Myfyrwyr yn amlinellu effaith y penderfyniad hwnnw ar eu cais am lety.    
4 Adolygu a Chymeradwyo
4.1 Dylid gwirio’r Polisi hwn yn flynyddol i sicrhau ei fod yn parhau i gydymffurfio â deddfwriaeth a chanllawiau. Cwblheir adolygiad ffurfiol bob tair blynedd yn unol â'r cylch polisi. 
4.2 Mae'r Polisi wedi'i gymeradwyo gan Fwrdd Academaidd y Brifysgol.


Atodiad 1

Rhaglenni sy'n gofyn am gynnal DBS manylch wrth wneud cais.
Israddedig
· BA Addysg Blynyddoedd Cynnar ac Ymarfer Proffesiynol gyda Statws Ymarferydd Blynyddoedd Cynnar (EYPSD)
· BSc Addysg, Seicoleg ac Anghenion Addysgol
· BSc Gwyddor Gofal Iechyd
· BSc Maeth Dynol a Dieteteg
· BSc Podiatreg
· BA Cynradd 
· BA Cynradd SAC
· BSc Gwaith Cymdeithasol
· BSc Therapi Iaith a Lleferydd
· BA Ieuenctid a Chymuned
Ôl-raddedig
· Ôl-raddedig/MSc Dieteteg 
· Ôl-raddedig/MSc Fforensig
· TAR Cynradd 
· Pob rhaglen TAR Uwchradd
· MA Gwaith Ieuenctid a Chymunedol 

Rhaglenni a allai fod angen cynnal DBS manylach yn ystod y rhaglen os ymgymerir â lleoliad.   
Efallai y bydd angen gwiriad DBS ar raglenni eraill hefyd os yw'r lleoliad yn cynnwys gweithio gyda phlant a/neu oedolion agored i niwed.   
· Pob Rhaglen BSc Chwaraeon 
· BSc Seicoleg
· BSc Iechyd Amgylcheddol
· BA Troseddeg
· BSc Iechyd a Gofal Cymdeithasol
· MSc Seicoleg Iechyd

